
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 

1. Իրավական ակտի անհրաժեշտությունը.

Հայաստանի Հանրապետության կառավարության որոշման նախագծով նախատեսվում է 2025 թվականի պետական բյուջեով ՀՀ կրթության, գիտության, մշակույթի և սպորտի նախարարությանը հատկացված միջոցների հաշվին կատարել վերաբաշխում, որը պայմանավորված է նախարարության 2025 թվականի բյուջեով հաստատված մի շարք միջոցառումների իրականացման համար նախատեսված գումարների բավարար չլինելու, ինչպես նաև նախատեսվող ծրագրերը հավուր պատշաճի իրականացնելու հանգամանքով:
Մասնավորապես.
1. «1056. Կինեմատոգրաֆիայի ծրագրի» «11005. Կինոարվեստի հանրահռչակում» միջոցառման՝ լրացուցիչ անհրաժեշտ ֆինանսավորմամբ,  ինչպես նաև 2025 թվականի բյուջեով հաստատված արդյունքային ցուցանիշների և Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման հավելված N 5-ի աղյուսակ N 7-ի ճշտման անհրաժեշտությամբ:
2. «1124. Գրահրատարակչության և գրադարանների ծրագիր» ծրագրի «11005. Աջակցություն գրականության հանրահռչակմանը, գրական ծրագրերին և գրքերի միջազգային ցուցահանդեսներին մասնակցությանը» միջոցառման «Գրքերի միջազգային ցուցահանդեսներին և նախագծերին մասնակցություն» տողով նախատեսված՝ 2025 թ. Ֆրանկֆուրտի գրքի միջազգային ցուցահանդեսին Հայաստանի պատշաճ մասնակցությամբ պայմանավորված ծախսերի ընդլայնմամբ:
3. Հայաստանի պետական ազգային ակադեմիական երգչախմբի համար բարենպաստ ստեղծագործական պայմաններ ապահովման նպատակով փորձասենյակի կավրոլինե հատակի ընթացիկ վերանորոգման անհրաժեշտությամբ:
4. Մշակույթի զարգացման հիմնադրամի պահպանման ծախսերն իրականացնելու համար անհրաժեշտ է լրացուցիչ ֆինանսավորման անհրաժեշտությամբ:

1. Ընթացիկ իրավիճակը և խնդիրները.

· «1056. Կինեմատոգրաֆիայի ծրագրի» «11005. Կինոարվեստի հանրահռչակում» միջոցառման «Միջազգային կինոնախագծերին անհատների մասնակցություն» տողով 2025 թվականին հաստատվել է 2877,0 հազար դրամ՝ 6 անհատի մասնակցության արդյունքային ցուցանիշներով, սակայն hաշվի առնելով այն հանգամանքը, որ կինոարվեստի ոլորտը ընդհանուր արվեստում ամենա միջազգայինն է, յուրաքանչյուր տարի անհատների թիվը գերազանցում է նախատեսվածը, որի արդյունքում աջակցությունը տրամադրվում է մասնակի ֆինանսավորման սկզբունքով կամ դիմումները մերժվում են: 2025թ-ի առաջին կիսամյակում անհատ ստեղծագործողների դիմումների քանակով և մասնակցության հարթակների կարևորությամբ պայմանավորված բյուջետային միջոցներն արդեն սպառվել են, սակայն բնականոն ընթացքով արդեն առկա են թվով 3 նոր դիմումներ, որոնք վստահաբար վերջինը չեն լինելու 2025թ-ի համար: Երկրորդ կիսամյակում կանխատեսվում են առնվազն 7 և ավելի միջազգային կինոփառատոներ և կինոշուկաներ, ինչպես նաև վարպետության դասերի և զարգացման ծրագրերի հարթակներ, որոնց մասնակցության դիմումների քանակը կամ ստույգ հարթակը ներկայում անհնար է մեջբերել: 
· «1124. Գրահրատարակչության և գրադարանների ծրագիր» ծրագրի «11005. Աջակցություն գրականության հանրահռչակմանը, գրական ծրագրերին և գրքերի միջազգային ցուցահանդեսներին մասնակցությանը» միջոցառման «Գրքերի միջազգային ցուցահանդեսներին և նախագծերին մասնակցություն» տողով նախատեսվել է 23334,4 հազար դրամ, որից 17418,0 հազար դրամը` 2025 թ. Ֆրանկֆուրտի գրքի միջազգային ցուցահանդեսին Հայաստանի մասնակցության համար: Համաձայն ծախսերի նախահաշվի՝ միջոցառման պատշաճ իրականացման համար անհրաժեշտ է 21208,1 հազար դրամ և մնացած 3790,1 հազար դրամի մասով կա վերաբախման անհրաժեշտություն (նախահաշիվը կցվում է): 
· Հայաստանի պետական ազգային ակադեմիական երգչախմբի համար բարենպաստ ստեղծագործական պայմաններ ապահովելու նպատակով առաջացել է փորձասենյակի կավրոլինե հատակի ընթացիկ վերանորոգման անհրաժեշտություն: Համաձայն կնքված պայմանագրի (ներառյալ ԱԱՀ-ը)՝ 430 քմ հին կավրոլինե հատակի ապամոնտաժման և նորի տեղադրման նպատակով լրացուցիչ անհրաժեշտ է 8640,0 հազար դրամ (փաթեթը կցվում է):
· Մշակույթի զարգացման հիմնադրամի պահպանման ծախսերն իրականացնելու համար անհրաժեշտ է 46213,4 հազար դրամի չափով լրացուցիչ ֆինանսավորում:

1. Կարգավորման նպատակը և բնույթը.

ՀՀ կառավարության որոշման նախագծի ընդունման նպատակը հատկացումների վերաբաշխման միջոցով ենթադրում է ծրագրերի իրականացման ամբողջականություն և արդյունավետություն: 
Ուստի առաջարկվում է 2025 թվականի պետական բյուջեով ՀՀ կրթության, գիտության, մշակույթի և սպորտի նախարարության ընդհանուր հատկացումների շրջանակներում «1196. Մարզերի մշակութային զարգացման ծրագիր» ծրագրի «12002. Համայնքային մշակութային-ժամանցային կենտրոնի ստեղծում» միջոցառման հատկացումներից նվազեցնել 63329,0 հազար դրամ, իսկ «1198. Մշակութային և գեղագիտական դաստիարակության ծրագիր» ծրագրի «11009 Դպրոցական բաժանորդային համակարգի ծրագրի իրականացում» միջոցառումից 1314,5 հազար դրամ և այդ գումարները ուղղել  համապատասխանաբար
· «1056. Կինեմատոգրաֆիայի ծրագրի» «11005. Կինոարվեստի հանրահռչակում» միջոցառման «Միջազգային կինոնախագծերին անհատների մասնակցություն» տողին՝ 6000,0 հազար դրամ,
· «1124. Գրահրատարակչության և գրադարանների ծրագիր» ծրագրի «11005. Աջակցություն գրականության հանրահռչակմանը, գրական ծրագրերին և գրքերի միջազգային ցուցահանդեսներին մասնակցությանը» միջոցառմանը 3790,1 հազար դրամ, 
· «1168. Արվեստների ծրագիր» ծրագրի «11006. Ազգային ակադեմիական խմբերգային համերգներ» միջոցառմանը՝ 8640,0 հազաև դրամ,
· «1075. Մշակութային ժառանգության ծրագիր» ծրագրի «11010. Մշակույթի զարգացման հիմնադրամի ծառայություններ» միջոցառմանը՝ 46213,4 հազար դրամ:
[bookmark: _GoBack]Միաժամանակ «11005. Կինոարվեստի հանրահռչակում» միջոցառման «Միջազգային կինոնախագծերին անհատների մասնակցություն» տողի համար կանխատեսված ոչ ֆինանսական ցուցանիշը՝ անհրաժեշտ է ավելացնել 10 միավորով (ընդհանուր տարեկան ցուցանիշը կլինի՝ 16):  Բացի վերոգրյալից Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման հավելված N 5-ի աղյուսակ N 7-ում տեղի է ունեցել տեխնիկական վրիպակ և միջոցառմամբ սահմանված ամբողջ գումարը՝ 55689,3 հազար դրամ բաշխվել է ըստ 2 ուղղությունների՝ որպես դրամաշնորհ, այն դեպքում, երբ նույն որոշման հավելված N 4-ի՝ 2877,0 հազար դրամ հանդիսանում է նպաստ: Սույն որոշմամբ կարգավորվում է այդ տեխնիկական վրիպակը (որը առկա է միայն հավելված N 5-ի աղյուսակ N 7-ում): 
Միաժամանակ հայտնում ենք, որ «12002. Համայնքային մշակութային-ժամանցային կենտրոնի ստեղծում» միջոցառման միջոցառման ոչ ֆինանսական ցուցանիշների փոփոխությունը ընդհանուր նվազեցման մասով արդեն իսկ կատարված է 07.08.2025թ. N 1082-Ն որոշմամբ:

1. Նախագծի մշակման գործընթացում ներգրավված ինստիտուտները և անձինք.

     Իրավական ակտի նախագիծը մշակել են Հայաստանի Հանրապետության կրթության, գիտության, մշակույթի և սպորտի նախարարության մասնագետները:

1. Իրավական ակտի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտություն.

«Հայաստանի Հանրապետության 2025 թվականի պետական բյուջեի մասին» օրենքում վերաբաշխում, փոփոխություններ և Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ կատարելու մասին» ՀՀ կառավարության որոշման նախագծի ընդունման կապակցությամբ պետական և տեղական ինքնակառավարման մարմինների բյուջեներում ծախսերի և եկամուտների ավելացումներ չեն նախատեսվում:

1. Իրավական ակտի կիրառման դեպքում ակնկալվող արդյունքը. 

  Իրավական ակտի ընդունմամբ ՀՀ կրթության, գիտության, մշակույթի և սպորտի նախարարությունը կարող է ապահովել անհատ ստեղծագործողների մասնակցությունը միջազգային մասնագիտական հարթակներին, որը կնպաստի հայկական կինոարտադրանքի հանրահռչակմանն ու միջազգայնացմանը, համատեղ ֆիլմարտադրության համար նոր կապերի ձեռքբերմանը, ֆոնդահայթայթման մեխանիզմների ուսումնասիրմանը, ինչպես նաև կխթանի մասնագիտական վերապատրաստման և կինոնախագծերի զարգացման գործընթացը: Աշխարհի ամենահեղինակավոր և ծավալով ամենամեծ Ֆրանկֆուրտի ցուցահանդեսում կներկայացվի վերջին տարիներին Հայաստանում և արտերկրում հրատարակված հիմնականում օտարալեզու հայ գրականություն, որը ցուցահանդեսի ավարտից հետո կփոխանցվի Ֆրանկֆուրտի հայ համայնքի գրադարանին և ԳԴՀ-ում ՀՀ դեսպանությանը: Արդյունքում կապահովվի գրատարածման բնագավառում միջազգային համագործակցություն և հայ գրականության հանրահռչակում արտերկրում, գրական դաշտի բոլոր օղակների զարգացում:
Բարենպաստ ստեղծագործական պայմաններ կստեղծվեն Հայաստանի պետական ազգային ակադեմիական երգչախմբի, ինչպես նաև Մշակույթի զարգացման հիմնադրամի կանոնավոր գործունեության համար:
1. Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտություն.

1. Այլ իրավական ակտերում փոփոխությունների և/կամ լրացումների անհրաժեշտությունը.

Չի առաջացնում:
2. Միջազգային պայմանագրերով ստանձնած պարտավորությունների հետ համապատասխանությունը.
Համապատասխանում է:
1. Կապը ռազմավարական փաստաթղթերի հետ. Կառավարության 2021-2026թթ. ծրագիր, ոլորտային և/կամ այլ ռազմավարություններ (Պետական ֆինանսների կառավարման համակարգի բարեփոխումների 2019-2023թթ. գործողությունների ծրագիր). 

«Հայաստանի Հանրապետության 2025 թվականի պետական բյուջեի մասին» օրենքում վերաբաշխում, փոփոխություններ և Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ կատարելու մասին» ՀՀ կառավարության որոշման նախագիծը բխում է ՀՀ մշակույթի պահպանության, զարգացման և հանրահռչակման 2023-2027 թթ. ռազմավարությունից և ՀՀ կառավարության 2021թ. օգոստոսի 18-ի N 1363-Ա որոշմամբ հաստատված ՀՀ կառավարության 2021-2026 թվականների ծրագրի 4-րդ գլխի 4.9 բաժնում ամրագրված բարեփոխումների հետևյալ ուղղություններից՝ ստեղծարար, տաղանդավոր անհատ արվեստագետների համար բարենպաստ միջավայրի ձևավորումը, պետություն-մասնավոր համագործակցության ընդլայնմանն ուղղված փոխշահավետ մեխանիզմների խթանումը, մշակութային հաստատություններում ֆոնդահայթայթման կարողությունների և մեխանիզմների ստեղծումը, պրոդյուսերների և տնօրենների ինստիտուտների կայացումը և ամրապնդումը, ինքնազբաղ (անկախ) ստեղծագործողների (արվեստագետների) գործունեության ինստիտուտի ձևավորումը, մշակույթի ոլորտի կադրերի պատրաստումը, վերապատրաստումը, համակարգի կատարելագործումը: 

